
Kua mahuta mai rā a Māhurukiterangi. Hoki mai rā e te pīpīwharauroa, hoki mai rā e te
koekoeā, hoki mai rā e te rau o Hinerauwhārangi. Kōanga nui, kōanga roa. Aroaro ā-manu,
aroaro mahana ki runga i te mata o te whenua. Tīhei mauriora.  

Ahakoa tā tātou tata tae atu ki te mutunga o te wāhanga nei, he nui tonu ngā kaupapa ki mua
o te aroaro. Ko te kaupapa matua ko te Kapa Haka, ā, ka tū a Kura Nohinohi, Kura Teina me
te Wharekura hei a te 28 o Hepetema ki te Hui Ahurei Kapa Haka o Wairarapa. Kātahi ka tū
Ngā puāwai o te Kura hei a te 30 o Hepetema ki te Whakataetae ā-Rohe o Awakairangi ki
Wairarapa. Kia kaua hoki tātou e wareware te whakaharatau Whanotū a te Rātapu nei a te 2
karaka ki te kāreti o Wairarapa. 
Despite being almost at the end of this term we still have lots on our plates. Our biggest kaupapa at
this time is Kapa Haka and on Wednesday 28th of September Kura Nohinohi, Kura Teina and
Wharekura will perform at the Wairarapa Schools Kapa Haka festival. Then on Friday 30
September we are travelling to support Ngā Puāwai o te Kura at the Awakairangi ki Wairarapa
Regional Kapa Haka Competition. This rōpū also have their dress rehearsal this coming Sunday at
2pm at Wairarapa College. 
                  
Ka nui anō te mihi ka tika ki te marea i tae atu ki te tautoko i tā tātou hikoi ki te taone i te wiki
kātahi anō ka hipa. He kaupapa whakanui i te Wiki o te Reo Māori ka tahi, he kaupapa
whakanui, whakatairanga i te kawenga o te Petihana Reo Māori ki Paremata i ngā tau 50 ki
muri. 
A huge mihi to everyone that turned out to support our hikoi through town last week to whakanui
Te Reo Māori week as well as pay heed to those who took the te reo Māori petition to Parliament
50 years ago. 

Atu i ngā kaupapa nei he rawe anō te kaupapa whakangungu a ngā kaiako i tērā wiki – i
haere ai mātou ki Maunga Horowai, ā, i hikoi atu ki Donnelly’s Flat kia tirotiro atu ki ngā toka
me te ripa hapa ka noho whakarara mai ki te rerenga o te awa i taua wāhi. Mīharo katoa
mātou ki te mōhio, kua 120 miriona tau te pakeke te taha o te awa kei Donnelly’s Flat, ā, kua
200 miriona tau te pakeke o te taha awa e noho aronga ana ki a mātou. Mīharo rawa! 
Besides these kaupapa our kaiako professional learning last week was awesome. We went out to
Holdsworth and walked to Donnelly’s Flat to look at the river stones and the fault line that runs
through the river. We were amazed to learn that the side of the river we were standing on was 120
million years old – and the opposite side of the river was 200 million years. Incredible! 

Koina māku i tēnei wā, ka nui te mihi, nā 
whaea Pip 

 

HE KŌRERO NĀ TE TUMUAKI



 

"Ruia te taitea, Kohia te rangiura"

Te Aho Matua
 
 

Anō te wā e tika ana mō te whakauru i te reo o
Tauiwi ki roto i ngā mahi a ngā tamariki. Waiho

tēnei mā ngā pouako (mā ia whānau) e
whakatau. Ko te mea nui kē kia noho wehe ngā

reo e rua. He wāhi kē mō te whakaako, he
tangata kē hei whāngai i te reo o Tauiwi ki ngā
tamariki. Anō, ko te mea nui, kia noho rūmaki

te reo, kia kaua e kōrero mawhitiwhiti mai i
tētahi reo ki tētahi reo. 

Toku reo, toku ohooho
Toku reo, toku mapihi maurea

Toku reo, toku whakakai marihi
 

Te Reo 2.5

MASTERTON

027 961 3973

Hook up to our
frequency e te

whānau!
 

KURA 107 FM

Last day of
Kura - Term 3

3 P M ,  F R I D A Y  3 0 T H
S E P T E M B E R  2 0 2 2  

W A I R A R A P A  K A P A

H A K A  F E S T I V A L

W E D N E S D A Y  2 8 T H

C H A N E L  C O L L E G E

 Term 4 is summer uniform
please contact the tari if you

have questions about
uniform.

Nau mai, Haere mai
ki te Hui

whakangahau
Wednesday 28th September 

9:30am
Kahurangi

Online -
https://www.radioking.com

/radio/kura-fm

https://l.facebook.com/l.php?u=https%3A%2F%2Fwww.radioking.com%2Fradio%2Fkura-fm%3Ffbclid%3DIwAR0doZ1Tta4VhssQNJlv52s2lP_j6brp1xSPUj0kSTm3EkGhqlKHGlamCig&h=AT3hMegLMjmKCEP7dDlyN_arYt6_qx14X6TNu5OcixG6PJOgXNcCjEBhu81k-8mkI_UYEWSY7pzkuIxtY35_06AP3XMSqjY2BO43LNX1MZnHGnQ81UG-lULIZEuWfZJ8TJ4McBbGlTk


TĒNĀ KOUTOU E TE WHĀNAU

HĀKINAKINA

KAPA HAKA

Nau mai ki to tātou mōheni tuarua mō te wāhanga nei.
Kaua e wareware ki te tītiro ki te whārangi pukamatā hoki

mō ngā pānui o ia rā, ia wiki anō hoki.

TE AHO MATUA

NGĀ UARATANGA

RUIA TE TAITEA,RUIA TE TAITEA,  
KOHIA TE RANGIURAKOHIA TE RANGIURA



 
 

 

 

 

 
 
 

Nā Whaea Te Arani rātou ko Whaea Tahi, ko Whaea Hubba 

KURA NOHINOHIKURA NOHINOHI



Te Ao 4.6: Kia tupu ngā tamariki hei kaitiaki i ngā painga huhua o te whenua, o te moana, o
ngā ngāhere. Kia mau hoki ki ngā ture tuku iho o ngā mātua tupuna, e pā ana ki te moana,
ki te whenua me te ngāhere.
Tēnā tātou e te whānau
I puta atu a kura teina ki te māra ki te whakatōngia i ā rātou tipu. Timata ana i te karakia, ā,
ka mahia te mahi. Hīkaka rawa ēnei tamariki ki te mahi māra.
Kua akona ēnei tamariki i ēnei wāhanga e 3, kia whakarite pouaka, ki te raua atu he paru ki
te pouaka, ki te whakatō kākāno, ki te whāngahia i te kākāno, ko ngā mea tino pai mō te
tipu, he hāora, hauhā, he wai me te aroha. I kawea rātou i ā rātou tipu ki te kāinga i ngā
hararei kua pahure ake nei, i tiaki rawa rātou katoa i ā rātou tipu. Kua ako hoki ki te
whakatō ki te mārā nui. He mea nui te whakaako i ngā tamariki i ngā āhuatanga o te
whakatipu kai, kia ora ai i tōnā ake kāinga. Tau ana a Tamanui-te-rā ki tōnā hoa a
Hineraumati kā timata tātou te hauhake a tōnā wā.

Mauriora whānau nā te akomanga o Kura Teina

KURA TEINA



KURA WAENGA
 

 Te Aho Matua 6.1 
Kia mau, kia noho whakaaraara, noho
koi te hinengaro o te tamaiti ki ngā
mātau katoa hei ārahi i a ia i roto i
te ao hou. 
.
Mīharo ngā mahi, ngā haerenga hoki o
ngā tamariki i ēnei wiki kua hipa. 
I te akomanga, i ngana rātou ki te
tito kanikani nō ngā moutere me te
tunu hoki i ētahi kai o ngā moutere
kua tīpakohia hei rangahau mā rātou. 
I whai wā hoki ngā tauira te haere ki
Aratoi ki te ako i ngā pūkenga kapo
whakaahua. Rawe rawa atu ki a
rātou tēnei mahi. Tino hari koa hoki
ngā tamariki ki te haere ki Te Papa. I
reira tirotiro haere ai ki ngā taonga
maha.  Puta rawa te mīharo ki roto i
a tātou tamariki me te poto hoki o
te wā. I tūtaki hoki rātou ki a Robin
white tētahi o ringa toi. Nui ngā pātai
a ngā tamariki ki a ia mō ngā wero
ka puta i roto i te tā pikitia. Pai hoki
tā mātou tirotiro haere ki tana
whakaaturanga. Mīharo rawa te rā.  

I  



KuraKuraKura
WaengaWaengaWaenga

ā mātouā mātouā mātou   

HaerengaHaerengaHaerenga



WHAREKURA 
Te haerenga ki roto o Te Arawa

 

Āhuatanga Ako 5.10
He mea tino nui te wahi ako hei

whakaohooho i te wairua o te tamaiti ki ana
mahi whakaako.  

 

 

Ka eke ngātahi ngā tauira o te wharekura ki te
wēne o te kura kia anga whakatetonga kia tau

atu rā ki roto o Te Arawa rohe. Ko te kaupapa e
karanga mai ana ko Te Wero Tough Guy Gal, he
oma 6km ki runga, raro maunga, roto paruparu
me te wai hōhonu, he ngōki, he piki taiepa hoki

ētahi ā ngā mahi. Ka tau tuatahi ki waho o
Waiouru kia mihi atu ki te maunga tapu a

Ruapehu. 

Ka tau ki Tauponui-ā-Tia ki te
kai, ka tau hoki ki tētahi

wāhanga o te awa o Waikato
arā ngā waiteretere, te wairere
ō Huka. Ka tae pai ki roto o Te
arawa ka whakarite ki te oma.

Kei te rite ki te oma heoi ka ohorere i te
hōhonu me te makariri o te wai





TKKMOW HĀKINAKINA
Te Kura Kaupapa Māori o Wairarapa 

Kura Tuatahi Tau 1-8
 

Ngā mihi o te rā e te whānau, 
Kāore e roa ka oti te wāhanga tuatoru o te tau nei 2022. Ka
peka mai a wāhanga tuawhā. I tēnei wā tonu kei te tatari tonu
au mō ngā pepa whakaae mai i te kura tuatahi mō te
poitarawhiti hei te wāhanga 4. Future Ferns Netball. Ki te haihia
tōu tamaiti ki te takaro, tena kōrero mai.

Mō te toenga o ngā mahi hākinakina o te kura tuatahi, kia
whakamōhio mai te kōmiti hākinakina ā-rohe (Cluster Sports)
He aha ngā whakaritenga ka whakamōhio atu kia koutou katoa. 

Ngā mihi
whaea Marata



 Hākinakina Wharekura
Tīhae-Whutupōro





Tutaki
T E  K A I A K O . . .

MEI-MANAIA

Ko Te Aho Matua te tāhuhu o
tōku whare

Ko ngā tikanga ngā heke
Ko te whānau ngā poupou

 
He pī ka rere tēnei i topa iho i

Te Kōhanga Reo o Ngāti
Hāmua. He raukura nō tēnei

kura, nō Te Kura Kaupapa
Māori o Wairarapa.

 
Heoi anō te wāhi ki a au he

whakahoki ki te kaupapa, ki te
kura i whāngai mai ai i ahau,
arā, ko te tū hei kaiako, ko te

tū hei māngai mō te kura,
otirā, mō te iwi.

"Kia tū rangatira, kia tū pakari hei raukura mō
tōna iwi."


